
1. ՀՀ արտաքին գործերի նախարարություն

	26.09.2025


	
	N ԴԽ/14.1/27377-2025

	1. Նախագծի 1-ին կետում հավելվածը բառը փոխարինել 1-ին կետով հաստատված կարգը բառերով


	Ընդունվել է



	[bookmark: _Hlk211848340]2. Նախագծի հավելվածի 2-րդ կետի 2-րդ ենթակետում «Հայաստանի Հանրապետության Նախագահի, Հայաստանի Հանրապետության Ազգային ժողովի նախագահի, Հայաստանի Հանրապետության վարչապետի մասնակցությամբ» բառերը փոխարինել «Հանրապետության նախագահի, Հայաստանի Հանրապետության վարչապետի, Հայաստանի Հանրապետության Ազգային ժողովի նախագահի մասնակցությամբ» բառերով
	Ընդունվել է 



	[bookmark: _Hlk211848399]        3. Նախագծի հավելվածի 2-րդ կետի 5-րդ ենթակետում «օտարերկրյա պետությունների նախագահների (ղեկավարների), օրենսդիր մարմինների ղեկավարների, վարչապետների (կառավարությունների ղեկավարների), պաշտոնական ներկայացուցիչների, միջպետական և միջկառավարական կազմակերպությունների ղեկավարների» բառերը փոխարինել «օտարերկրյա պետությունների նախագահների (ղեկավարների), վարչապետների (կառավարությունների ղեկավարների), օրենսդիր մարմինների ղեկավարների» բառերով: 

	Ընդունվել է


	
2. ՀՀ պաշտպանության նախարարություն
	30.09.2025թ.
ՊՆ/510/11496-2025

	1. [bookmark: _Hlk211864535] Զինված ուժերում ՀՀ օրհներգի կատարման միօրինակությունն ապահովելու նպատակով առաջարկում ենք նախագծի հավելվածով սահմանել օրհներգի ամբողջական և կրճատ տարբերակներով կատարման հետևյալ դեպքերը.	
	1. Ամբողջական տարբերակներով կատարվում է (նվագախմբի և անձնակազմի կենդանի կատարում կամ նվագախմբի ձայնագրությունը հնչեցնելով և անձնակազմի կողմից օրհներգի զուգահեռ կատարում)՝	
	1)	զորամասերի տոն օրերին,	
	2)	ՀՀ Նախագահին, Ազգային ժողովի նախագահին, Վարչապետին և պետական կառավարման լիազորված մարմնի ղեկավարին (նախարարին) շարքով տեղում կանգնած ժամանակ, զինվորական ողջույնն ուղեկցելիս,	
	3)	ՀՀ պետական և հիշատակի օրերին նվիրված միջոցառումներին,	
	4)	ընդհանուր գումարտակային (գնդային) անվանականչի ավարտից հետո,	
	5)	զինվորական երդում տալու արարողակարգի ժամանակ, 	
	6)	զորամասին մարտական դրոշ և շքանշաններ հանձնելիս,	
	7)	նոր համալրումն ըստ ստորաբաժանումների բաշխելիս,	
	8)	պահեստազոր փոխադրված կամ պաշտոնաթող եղած զինծառայողներին ճանապարհելիս,	
	9)	ՀՀ տարածքում զորահանդես անցկացնելիս:	
	2. Կրճատ տարբերակներով կատարվում է.	
	1)	առավոտյան տողանին՝ նվագախմբի և անձնակազմի կենդանի կատարմամբ  կամ նվագախմբի ձայնագրությունը հնչեցնելով և անձնակազմի կողմից օրհներգի զուգահեռ կատարմամբ,	
	2)	զորամիավորման, զորամասի և զորավարժությունների արդյունքների ամփոփման ժամանակ՝ նվագախմբի և անձնակազմի կենդանի կատարմամբ կամ նվագախմբի ձայնագրությունը հնչեցնելով և անձնակազմի կողմից օրհներգի զուգահեռ կատարմամբ,	
	3)	զինվորական հարգանք մատուցելիս այն անձանց դիմավորելիս, որոնց պատվին պատվո պահակախումբ է նշանակված և հուշարձանների բացման ժամանակ՝ նվագախմբի կամ երգչախմբի (ակապելլա) կենդանի կատարմամբ կամ վերը թվարկածներից մեկի ձայնագրությունը հնչեցնելով, 	
	4)	 զինծառայողների թաղման ժամանակ զինվորական հարգանք մատուցելիս՝ նվագախմբի կենդանի կատարմամբ,	
	5)	հայրենիքի ազատության և անկախության մարտերում զոհված մարտիկների հուշարձաններին և շիրիմներին պսակ դնելիս զինվորական հարգանքի մատուցման ժամանակ՝ նվագախմբի կենդանի կատարմամբ:
	Ընդունվել է

	2․ Առաջարկում ենք Նախագծի հավելվածի 4-րդ կետով ամրագրել զինծառայողների համար այլ կարգավորում՝ հաշվի առնելով «ՀՀ զինված ուժերի ներքին ծառայության կանոնագիրքը հաստատելու մասին» օրենքի 51-րդ հոդվածը, համաձայն որի պետական օրհներգի կատարման ժամանակ շարքում գտնվող զինծառայողները, շարային կեցվածք են ընդունում առանց հրամանի, իսկ ստորաբաժանումների հրամանատարները սկսած դասակից և ավելի բարձր, դրանից բացի ձեռքը հպում են գլխարկին:	
	Շարքից դուրս գտնվող զինծառայողները օրհներգի կատարման ժամանակ ընդունում են շարային կեցվածք, իսկ գլխարկ կրելու դեպքում` ձեռքը հպում դրան:



	Ընդունվել է

	
ՀՀ ազգային անվտանգության ծառայություն
	30.09.2025թ.
11/1238

	1. Նախագծի հավելվածի 2-րդ կետի 1-ին ենթակետը շարադրել հետևյալ խմբագրությամբ.
[bookmark: _Hlk211871238]«1) Հանրապետության նախագահի կողմից երդման տեքստի ընթերցումից հետո՝ նվագախմբի («Հայաստանի Հանրապետության օրհներգի մասին» օրենքի (այսուհետ՝ Օրենք) հավելված 3) կամ երգչախմբի (Օրենքի Հավելված 1) կամ նվագախմբի և երգչախմբի կենդանի կատարմամբ (Օրենքի Հավելված 5) կամ նվագախմբի և երգչախմբի կենդանի կատարմամբ (Օրենքի Հավելված 5) կամ նվագախմբի և երգչախմբի ձայնագրությամբ հնչեցնելով (Օրենքի Հավելված 5).»
	Ընդունվել է

	2. 2-րդ կետի 2-րդ ենթակետում «Հայաստանի Հանրապետության Նախագահի» բառերը փոխարինել «Հանրապետության նախագահի» բառերով,
	Ընդունվել է

	3. 2-րդ կետի 3-րդ ենթակետում «Հավելված 3» բառերը փոխարինել «Հավելված 5» բառերով,
	Ընդունվել է

	4. 2-րդ կետի 8-րդ ենթակետում «երեխաների» բառը փոխարինել «ուսումնական հաստատությունների սաների» բառերով,
	Ընդունվել է

	5. 3-րդ կետի 1-ին ենթակետից «կառավարման» բառը հանել,
	Ընդունվել է

	6. [bookmark: _Hlk211873376]3-րդ կետի 3-րդ, 5-րդ և 6-րդ ենթակետերում «Հավելվածներ 1-6» բառերը փոխարինել «Օրենքի 1-6 Հավելվածով» բառերով,
	Ընդունվել է

	7. 3-րդ կետի 4-րդ ենթակետից «(Օրենքի Հավելված 3)» բառերը հանել
	Չի ընդունվել 
Պետական տոներին անհրաժեշտ է կատարվի միայն Օրենքի Հավելված 3-ի տարբերակը այլ ոչ «Oրենքի Հավելված 3 կամ Օրենքի Հավելված 4-ը»

	8. 3-րդ կետի 5-րդ և 6-րդ ենթակետերում «ժամանակացույցի սահմանափակումով» բառերը փոխարինել «ժամանակացույցով» բառերով՝ նույն կետի 3-րդ ենթակետին համահունչ
	Ընդունվել է

	9. 3-րդ կետի 7-րդ ենթակետից «ինագուրացիայի» բառը հանել, ինչպես նաև սահմանել, թե ինչ կարգով (Օրենքի որ Հավելվածով) է կատարվելու օրհներգը, 
	Ընդունվել է

	10. 4-րդ կետում դնել բառը փոխարինել «դրվում է» բառերով,
	Ընդունվել է

	11. [bookmark: _Hlk211874899]5-րդ կետում «15 աշխատանքային օր առաջ համաձայնեցնել» փոխարինել «առնվազն 15 աշխատանքային օր առաջ համաձայնեցվում է»
	Ընդունվել է

	
ՀՀ առողջապահության նախարարություն
	23.09.2025թ.
ԱԱ/05/31256-2025

	Հայաստանի Հանրապետության օրհներգի  կատարման նոր կարգը սահմանելու մասին» ՀՀ կառավարության որոշման նախագծի վերաբերյալ Առողջապահության նախարարությունը առաջարկություններ չունի:    
	Ընդունվել է

	
ՀՀ բարձր տեխնոլոգիական արդյունաբերության նախարարություն
	25.09.2025թ.
01/17․2/8127-2025

	1. Հանրապետության Նախագահի կողմից երդման տեքստի ընթերցումից հետո` «Հայաստանի Հանրապետության օրհներգի մասին» օրենքի (այսուհետ՝ Oրենք)  hավելված 3-ով հաստատված նվագախմբային կատարման տարբերակով՝ երաժշտական խմբագրությամբ (այսուհետ՝ Oրենքի Հավելված 3) կամ Օրենքի Հավելված 1-ով հաստատված երգչախմբային կատարման տարբերակով՝ երաժշտական խմբագրությամբ (այսուհետ՝ Օրենքի Հավելված 1) կամ օրենքի Հավելված 5-ով հաստատված նվագախմբային և երգչախմբային կատարման տարբերակով՝ երաժշտական խմբագրությամբ և տեքստի համապատասխանությամբ (այսուհետ՝ Oրենքի Հավելված 5)՝ կենդանի կատարմամբ կամ նվագախմբի և երգչախմբի ձայնագրությունը հնչեցնելով (այսուհետ՝ Oրենքի Հավելված 5).
	Ընդունվել է

	2. [bookmark: _Hlk211876755]Եթե վերը նշված խմբագրությամբ տարբերակն ընդունելի համարվի, ապա անհրաժեշտություն կառաջանա Նախագծի 1-ին կետով նոր խմբագրությամբ շարադրվող հավելվածի 2-րդ կետում և 3-րդ կետի 2-րդ ենթակետում «կամ նվագախմբի և երգչախմբի կենդանի կատարմամբ (Oրենքի Հավելված 5) կամ ձայնագրությունը հնչեցնելով (Oրենքի Հավելված 5).» բառերը փոխարինել «կամ նվագախմբային և երգչախմբային կատարման տարբերակով (Օրենքի Հավելված 5)՝ կենդանի կատարմամբ կամ նվագախմբի և երգչախմբի ձայնագրությունը հնչեցնելով (Օրենքի Հավելված 5)» բառերով: 


	Ընդունվել է

	3. Նախագծի 1-ին կետով նոր խմբագրությամբ շարադրվող հավելվածի 3-րդ կետի 7-րդ ենթակետում առաջարկում եմ նշել օրհներգի կատարման տարբերակը, ինչպես մյուս դեպքերում:

	Չի ընդունվել
Պետական նշանակության կառույցների բացման կամ վերաբացման ժամանակ օրհներգը կարող է հնչել Օրենքի 1-6 Հավելվածով՝ առաջնորդվելով միջոցառման ժամանակացույցով և ձևաչափով

	4. Նախագծի 1-ին կետով նոր խմբագրությամբ շարադրվող հավելվածի վերջում ներկայացված ծանոթագրությունն անհրաժեշտ է շարադրել առանձին կետի տեսքով՝ հաշվի առնելով «Նորմատիվ իրավական ակտերի մասին» օրենքի 21-րդ հոդվածի 1-ին մասի պահանջը:
	Ընդունվել է

	
ՀՀ էկոնոմիկայի նախարարություն
	24.09.2025թ.
01/21588-2025

	Հայաստանի Հանրապետության օրհներգի կատարման նոր կարգը սահմանելու մասին» ՀՀ կառավարության որոշման նախագծի վերաբերյալ Էկոնոմիկայի նախարարությունն իր իրավասությունների շրջանակում առաջարկություններ չունի։
	Ընդունվել է

	
         ՀՀ նախագահի աշխատակազմ
	25.09.2025թ.
ԱՂ-800-2025

	«Հայաստանի Հանրապետության օրհներգի կատարման նոր կարգը սահմանելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք։
	Ընդունվել է

	
       ՀՀ ներքին գործերի նախարարություն
	29.09.2025թ.
43/6/264068-25

	առաջարկություններ և առարկություններ չկան
	Ընդունվել է

	      ՀՀ շրջակա միջավայրի նախարարություն
	24.09.2025թ.
1/04.6/10820-2025

	«Հայաստանի Հանրապետության օրհներգի  կատարման նոր կարգը սահմանելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է

	      ՀՀ Աշխատանքի և սոցիալական հարցերի նախարարություն 
	26.09.2025թ.
ԱԹ/ԳԽ-2/27191-2025

	Աշխատանքի և սոցիալական հարցերի նախարարությունն առաջարկություններ և դիտողություններ չունի։
	Ընդունվել է

	ՀՀ տարածքային կառավարման և ենթակառուցվածքների նախարարություն
	26.09.2025թ.
ԴԽ/15.2/33068-2025

	ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկություն և դիտողություն չունի:
	Ընդունվել է

	ՀՀ արդարադատության նախարարություն
	12.11.2025թ.
N /30,2/51263-2025

	1. Նախագծի 1-ին կետի համաձայն՝ նախատեսվում է Որոշման 1-ին կետով հաստատված կարգը շարադրել նոր խմբագրությամբ՝ համաձայն հավելված 1-ի և հավելված 2-ի, ուստի գտնում ենք, որ անհրաժեշտ է Նախագծի Հավելված 1-ով (այսուհետ՝ Հավելված 1) և Հավելված 2-ով (այսուհետ՝ Հավելված 2) սահմանվող հավելվածներում յուրաքանչյուր «Հավելված» բառից հետո համապատասխանաբար լրացնել «1» և «2» թվերը։
Միաժամանակ անհրաժեշտ է Նախագծում նախատեսել դրույթ, որի համաձայն՝ Որոշման 1-ին կետում կսահմանվի, որ Հայաստանի Հանրապետության օրհներգի կատարման կարգը սահմանվում է համաձայն Հավելված 1-ի, ինչպես նաև կլրացվի ևս մեկ դրույթ, որով կսահմանվի, որ Հայաստանի Հանրապետության զինված ուժերի կողմից օրհներգի կատարման կարգը սահմանվում է համաձայն Հավելված 2-ի։ Միաժամանակ անհրաժեշտ է Նախագծի 1-ին կետը շարադրել այնպես, որի արդյունքում Որոշման հավելվածը կշարադրվի նոր խմբագրությամբ՝ համաձայն Նախագծի հավելված 1-ի և Որոշումը կլրացվի նոր՝ 2-րդ հավելվածով, համաձայն՝ Նախագծի 2-րդ հավելվածի։ Վերոնշյալ կարգավորմանը զուգահեռ անհրաժեշտ է նաև համապատասխան փոփոխություններ և լրացումներ կատարել նաև Որոշման 1-ին կետում, որի արդյունքում Որոշմամբ կհաստատվի թվով երկու հավելված։


	Ընդունվել է

	[bookmark: _Hlk214355998]    2.   Հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի դրույթը, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, գտնում ենք, որ անհրաժեշտ է Նախագծի ամբողջ տեքստում կիրառել «Հայաստանի Հանրապետության Նախագահ» և «Հայաստանի Հանրապետության վարչապետ» բառերը և համապատասխան հոլովաձևերը, իսկ Հավելված 1-ի 2-րդ կետի 1-ին ենթակետում «hավելված 3-ով» բառերի փոխարեն կիրառել «Հավելված 3-ով» բառերը։ Նույն կերպ անհրաժեշտ է Հավելված 1-ի 2-րդ կետի 1-ին ենթակետում «երգչախմբային կատարման» բառերը փոխարինել «Ակապելլա» բառով։ Սույն դիտարկումը վերաբերում է նաև Հավելված 2-ի 2-րդ կետի 3-րդ ենթակետի կարգավորմանը։
Միաժամանակ անհրաժեշտ է Հավելված 2-ին 1-ին կետի 2-րդ ենթակետում և Հավելված 1-ի 2-րդ կետի 2-րդ ենթակետում կիրառել թվարկվող սուբյեկտների միևնույն հաջորդականությունը։

	Ընդունվել է

	3․ Հարկ է նշել նաև, որ Հավելված 1-ի 2-րդ կետի 1-ին ենթակետում առկա է «(այսուհետ՝ Oրենքի Հավելված 5)» սահմանման կրկնությունը, որից պարզ չէ, թե խոսքը գնում է Հավելված 5-ով հաստատված նվագախմբային և երգչախմբային կատարման տարբերակին, թե նվագախմբի և երգչախմբի ձայնագրությունը հնչեցնելու տարբերակին», ուստի՝ որոշակիության սկզբունքից ելնելով, ինչպես նաև հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթը, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները, գտնում ենք, որ վերոնշյալ սահմանումը ենթակա է վերանայման, բացի այդ միևնույն նորմատիվ իրավական ակտում չի կարող կրկնակի անգամ սահմանվել «(այսուհետ՝ ․․․) եզրույթը։
Բացի վերոգրյալը գտնում ենք նաև, որ անհրաժեշտ է Հավելված 1-ի 2-րդ կետի 1-ին ենթակետում «(այսուհետ՝ Օրենքի Հավելված (…) )» բառերը տեղափոխել համապատասխանաբար «կատարման տարբերակով» բառերից հետո։

	Ընդունվել է

	Հավելված 1-ի 2-րդ կետի 6-րդ ենթակետի կարգավորումներն անհրաժեշտ է նախատեսել Հավելված 2-ում՝ նկատի ունենալով, որ Հայաստանի Հանրապետության զինված ուժերի կողմից օրհներգի կատարման կարգը սահմանվում է Հավելված 2-ով, մասնավորապես՝ Հայաստանի Հանրապետության տարածքում զորահանդեսների անցկացման վերաբերյալ կարգավորումը սահմանվում է Հավելված 2-ի 1-ին կետի 9-րդ ենթակետում։ Միաժամանակ առաջարկում ենք Հավելված 1-ի 2-րդ կետի 7-րդ ենթակետը հանել, քանի որ դրա անհրաժեշտությունը բացակայում է։

	Ընդունվել է

	ՀՀ վարչապետի աշխատակազմի սոցիալական հարցերի վարչություն
	08.12.2025թ.
02/11.3/39900-2025

	1. Նախագծի հիմնավորման 8-րդ կետի համաձայն՝ ռազմավարությունների հետ կապը բացակայում է: Նախագծի ուղեկցող գրության մեջ նշվում է, որ որոշման նախագիծը, ներառյալ՝ հիմնավորումը, ամփոփաթերթը, հավաքագրված կարծիքները և իրավական ակտերի նախագծերի հանրային քննարկման տեղեկանքը ներկայացվում են համաձայն 2025 թվականի մարտի 5-ին ընդունված «Հայաստանի Հանրապետության օրհներգի մասին» օրենքում փոփոխություններ և լրացումներ կատարելու մասին» օրենքի 6-րդ հոդվածի 2-րդ կետի (Սույն օրենքից բխող ենթաօրենսդրական նորմատիվ իրավական ակտերն ընդունվում են սույն օրենքն ուժի մեջ մտնելուց հետո՝ եռամսյա ժամկետում։) և ՀՀ վարչապետի բանավոր հանձնարարականի, մինչդեռ վարչապետի 2024 թվականի դեկտեմբերի 19-ի N 02/08.86/43837-2024 հանձնարարականի համաձայն Կառավարության ցանկացած որոշման նախագիծ, որը չի բխում ընդունված ռազմավարությունների կոնկրետ կետերից, մինչ վարչապետի աշխատակազմ ներկայացնելը, նախօրոք պետք է համաձայնեցնել վարչապետի հետ՝ ապահովելով վարչապետի գրավոր համաձայնությունը և համաձայնության մասին ուղեկցական գրությամբ՝ վարչապետի աշխատակազմ ներկայացնել տեղեկատվություն:
	Ընդունվել է

	2. Նախագծի հավելվածի 2-րդ կետի 2-րդ ենթակետում առկա է խմբագրական բնույթի թերություն՝ «(Օրենքի Հավելված 5)» բառերից հետո անհրաժեշտ է հանել «բառերով» բառը։
	Ընդունվել է

	3. Նախագծի հավելվածի 2-րդ կետի 6-րդ ենթակետի համաձայն Հայաստանի Հանրապետության օրհներգը կատարվում է Հայաստանի Հանրապետության տարածքում անցկացվող զորահանդեսների բացման ժամանակ` նվագախմբի  կենդանի կատարմամբ (Oրենքի Հավելված 3) կամ երգչախմբի կենդանի կատարմամբ (Օրենքի Հավելված 1), իսկ Հայաստանի Հանրապետության զինված ուժերի և այլ զորքերի զորամասերում առավոտյան` Հայաստանի Հանրապետության դրոշի բարձրացման և երեկոյան` Հայաստանի Հանրապետության դրոշի իջեցման ժամանակ` նվագախմբի և անձնակազմի կենդանի կատարմամբ (Oրենքի Հավելված 5)։ Այդ կապակցությամբ առաջարկում ենք հստակեցնել, թե կոնկրետ ո՞ր զորքերն են նկատի առնվում «այլ զորքեր» հասկացության տակ, ինչպես նաև արդյո՞ք, օրինակ, զինված ուժերի բոլոր զորամասերում է առկա նվագախումբ։ Բացի այդ, նախագծի հավելվածի 2-րդ կետի 6-7-րդ, 7.1-ին կետերն ըստ էության կարգավորում են զինված ուժերում և զորահանդեսների ժամանակ օրհներգի կատարման դեպքերը, հետևաբար առաջարկում ենք դիտարկել դրանք միավորելու հնարավորությունը։
	Ընդունվել է

	4. Նախագծի հավելվածի 2-րդ կետի 7-րդ ենթակետի «ա», «բ», «գ» պարբերությունների համաձայն Հայաստանի Հանրապետության օրհներգը կատարվում է Հայաստանի Հանրապետության զինված ուժերում ամբողջական տարբերակներով (նվագախմբի և անձնակազմի կենդանի կատարում կամ նվագախմբի ձայնագրությունը հնչեցնելով և անձնակազմի կողմից օրհներգի զուգահեռ կատարում)՝	   զորամասերի տոն օրերին, Հայաստանի Հանրապետության Նախագահի, Հայաստանի Հանրապետության վարչապետի, Հայաստանի Հանրապետության Ազգային ժողովի նախագահի և պետական կառավարման լիազորված մարմնի ղեկավարին (նախարարին) շարքով տեղում կանգնած ժամանակ, զինվորական ողջույնն ուղեկցելիս,	Հայաստանի Հանրապետության պետական և հիշատակի օրերին նվիրված միջոցառումներին։
Այդ կապակցությամբ առաջարկում ենք նախագծի հավելվածի 2-րդ կետի 7-րդ ենթակետի՝
1) «ա» պարբերությունում` հստակեցնել, թե ի՞նչ է նկատի առնվում «զորամասերի տոն օրերի» հասկացության տակ.
2) «բ» պարբերությունում` հստակեցնել, թե կոնկրետ ո՞ր ոլորտի «պետական կառավարման լիազորված մարմնի» մասին է խոսքը.
3) «գ» պարբերությունում քննարկել  «պետական» բառը «տոների» բառով փոխարինելու հարցը՝ «Հայաստանի Հանրապետության տոների և հիշատակի օրերի մասին» օրենքին համապատասխան։
	Ընդունվել է
Նախագծի 7-րդ կետի ավելացումը պայմանավորված է ՀՀ պաշտպանության նախարարության կողմից ներկայացված մասնագիտական դիրքորոշմամբ

	5. Նախագծի հավելվածի 2-րդ կետի 7.1-ին ենթակետի «ա» պարբերության համաձայն Հայաստանի Հանրապետության օրհներգը կատարվում է Հայաստանի Հանրապետության զինված ուժերում կրճատ տարբերակներով առավոտյան տողանին՝ նվագախմբի և անձնակազմի կենդանի կատարմամբ  կամ նվագախմբի ձայնագրությունը հնչեցնելով և անձնակազմի կողմից օրհներգի զուգահեռ կատարմամբ։ Այդ կապակցությամբ առաջարկում ենք հստակեցնել, թե ի՞նչ է ի նկատի առնվում «առավոտյան տողանին» հասկացության տակ։
	Ընդունվել է
Նախագծի 7-րդ կետի ավելացումը պայմանավորված է ՀՀ պաշտպանության նախարարության կողմից ներկայացված մասնագիտական դիրքորոշմամբ

	6. Նախագծի հավելվածի 2-րդ կետի 9-րդ ենթակետի համաձայն Հայաստանի Հանրապետության օրհներգը կատարվում է Հայաստանի Հանրապետության տարածքում գործող բոլոր հանրակրթական դպրոցներում, նախադպրոցական ուսումնական հաստատություններում, արհեստագործական և միջին մասնագիտական կրթական ծրագրեր իրականացնող ուսումնական հաստատություններում, անկախ սեփականության ձևից, ամեն երկուշաբթի` դասերն սկսվելուց առաջ` նվագախմբի և երգչախմբի ձայնագրությունը հնչեցնելով (Oրենքի Հավելված 5) և ուսումնական հաստատության սաների կողմից օրհներգի զուգահեռ կատարմամբ։ Այդ կապակցությամբ անհրաժեշտ է հստակեցնել, թե ի՞նչ է նկատի առնվում «զուգահեռ» կատարման տակ։
	Ընդունվել է

	7. Նախագծի հավելվածի 3-րդ կետի 3-րդ, 5-6-րդ ենթակետերով նախատեսվում է, որ  Հայաստանի Հանրապետության օրհներգը կարող է կատարվել մեներգի կամ մենանվագի ձևով, մինչդեռ «Հայաստանի Հանրապետության օրհներգի մասին» օրենքով (այսուհետ՝ օրենք) մեներգի կամ մենանվագի ձևով կատարում նախատեսված չէ, ինչը խնդրահարույց է կարգավորման համար լիազորող նորմի առկայության տեսանկյունից։
	Ընդունվել է

	[bookmark: _GoBack]8.Նախագծի հավելվածի 4-րդ կետի համաձայն Հայաստանի Հանրապետության օրհներգի կատարման ժամանակ աջ ձեռքը դնել կրծքավանդակին՝ ի նշան հարգանքի (բացառությամբ Հայաստանի Հանրապետության զինված ուժերում կատարելու դեպքում): Առաջարկում ենք ևս մեկ անգամ քննարկել կարգավորումը նախատեսելու նպատակահարմարությունը, քանի որ անհասկանալի է, թե նախատեսված կարգավորման պահանջը չկատարելու դեպքում ի՞նչ հետևանքներ են առաջանալու։
	Ընդունվել է

	9. Նախագծի հավելվածի 5-րդ կետի համաձայն Հայաստանի Հանրապետության օրհներգի այլընտրանքային կատարման անհրաժեշտության դեպքում, տվյալ կատարման տարբերակը՝ կատարումից առնվազն 15 աշխատանքային օր առաջ համաձայնեցվում է Հայաստանի Հանրապետության կրթության, գիտության, մշակույթի և սպորտի նախարարության հետ: Այդ կապակցությամբ անհրաժեշտ է ի նկատի ունենալ, որ կարգավորումը խնդրահարույց է դրա լիազորող նորմի առկայության տեսանկյունից, քանի որ օրենքով օրհներգի այլընտրանքային կատարման վերաբերյալ  դրույթներ նախատեսված չեն։
	Ընդունվել է

	ՀՀ վարչապետի աշխատակազմի իրավաբանական  վարչություն
	08.12.2025թ.
02/11.3/39900-2025

	1. Նախագծի հավելվածի 5-րդ կետի համաձայն՝ ՀՀ օրհներգի այլընտրանքային կատարման անհրաժեշտության դեպքում, տվյալ կատարման տարբերակը՝ (…) համաձայնեցվում է ՀՀ ԿԳՄՍ նախարարության հետ, սակայն պարզաբանված չէ նշված կարգավորման ամրագրման հիմնավորվածությունը՝ հաշվի առնելով «Հայաստանի Հանրապետության օրհներգի մասին» օրենքի 2-րդ հոդվածը:

	Ընդունվել է

	ՀՀ վարչապետի աշխատակազմի պետաիրավական վարչություն
	08.12.2025թ.
02/11.3/39900-2025

	1. Նախագծի 1-ին կետով սահմանվող կարգի 5-րդ կետի համաձայն՝ ՀՀ օրհներգի այլընտրանքային կատարման անհրաժեշտության դեպքում, տվյալ կատարման տարբերակը՝ կատարումից առնվազն 15 աշխատանքային օր առաջ համաձայնեցվելու է Կրթության, գիտության, մշակույթի և սպորտի նախարարության հետ: Մինչդեռ, մեր գնահատմամբ, գործող և նախագծով առաջարկվող կարգավորումներով յուրաքանչյուր դեպքի համար օրհներգի կատարման հստակ դեպքերի նախատեսմանը զուգահեռ (ընդ որում, երբ կատարման տարբերակները առավելապես նախատեսում են մի քանի տարբերակների ընտրության հնարավորություն) այլընտրանքային կատարման հնարավորության նախատեսման նպատակն անհասկանալի է: Միաժամանակ, պարզ չէ նաև, թե «համաձայնեցնելը» ինչ գործընթաց է ենթադրում: Մասնավորապես, արդյոք ԿԳՄՍՆ-ն կարող է մերժել այլընտրանքային տարբերակի կատարումը և եթե այո, ապա ինչ չափանիշների հաշվառմամբ: 

	Ընդունվել է



